
INSON SHAXSINING RIVOJLANISHIDA MA’NAVIY-MA’RIFIY 

ISHLARNING O‘RNI 

 

Alimova Qunduz Oybek qizi 

Maktab menejmenti o’qituvchisi 

 

Annotatsiya: Ushbu maqolada inson shaxsini rivojlanishida ma’naviy-ma’rifiy 

ishlarning ahamiyati haqida kerakli ma’lumotlar berilgan. Bundan tashqari ma’naviy-

ma’rifiy ishlar darsdan va darsdan tashqari bo’lgan holatlarda tizimli tarzda olib 

borilishi haqida fikrlar keltirilgan. 

Tayanch so‘zlar: ta‘lim, tarbiya, rivojlanish, pedagog, madaniyat, fan-texnika. 

 Barchamizga ma‘lumki inson dunyoga kelgan vaqtdan boshlab, e‘tiborga 

tarbiyaga muhtojlik,  ehtiyoj his qiladi. Inson, shu jumladan har bir bola avvalo 

tarbiyani oiladan, keyin esa atrofidagi insonlardan oladi. Olimlarimizning hisob 

kitoblariga ko‘ra bola 70 foiz tarbiyasini 5 yoshigacha olishga ulgurishadi.  Bundan 

ko‘rinib turiptiki har bir farzand tarbiyaning asosiy qismini oiladagi muhitdan oladi. 

Bola nisbatan ulg‘ayib maktab yoshiga yetganidan keyin esa ularning idealidagi inson 

bu ularning o‘qituvchilari ya‘ni biz pedagoglar sanalamiz. Biz pedagoglar bolalarga, 

o‘quvchilarga ta‘lim-tarbiya beruvchi asosiy shaxslardan hisoblanamiz. Pedagoglar 

bolaning tarbiya olishida, to‘g‘ri rivojlanishida katta ahamiyatga egadir. Quruvchilar 

biror bir uy-joy, bino qurulishida xatoga yo‘q qo‘ygan bo‘lsa uni buzib qaytadan 

qurushi yoki nisbatan kamchiliklarini to‘g‘irlashlari mumkin bo‘lishi mumkin lekin 

o‘qituvchilar, pedagoglar biror bir bolaga noto‘g‘ri tarbiya berib qo‘yishi natijasida u 

bolanin hayotiga katta salbiy holatlar keltirib chiqarishi mumkin va bu bolani esa 

lekin qaytadan u yoshiga qaytarib qaytadan tarbiyalashni esa iloji yo‘q.  

 Bu holatdan ham ko‘rinib turiptiki o‘qituvchilik juda ma‘suliyatli, boshqa 

kasblarga nisbatan ko‘proq javobgarlik hissi yuqori bo‘lgan kasb sanaladi. O‘qituvchi 

bola bilan ishlayotganda uning individual xususiyatidan, yosh xususiyatlaridan kelib 

chiqqan holda faoliyat olib borishlari kerak.   Shuningdek, o‘quvchining to‘g‘ri 

shakllanib, rivojlanib borishida ayniqsa ma’naviy-ma’rifiy ishlarni olib borishimiz 

eng dolzarb jarayonlardan biri hisoblanadi. Hozirgi fan-texnika rivojlanib borayotgan 

davrda ma’naviy- ma’rifiy ishlar va tarbiya jarayoniga katta ahamiyat qaratishimiz 

juda muhim.  Har bir pedagog shu jumladan rahbar xodimlar ham bunga katta 

e‘tibor qaratishlari kerak. Olib boriladigan ma’naviy ma’rifiy ishlar avvalo, milliy 

qadriyatlarimiz, mintaqalarimizga mos ravishda tuzilishi kerak. Shuning uchun olib 

boriladigan har bir ma’naviy ma’rifiy ishlarda yoshlarga mos ravishda bosqichma-

bosqich olib borilishi muhim sanaladi. Yoshlarga o‘tmish tariximizdagi tarbiya haqida 

ham ma‘lumotlar berib borishimiz va shunga nisbatan bolalar dunyoqarashini 

shakllantirishimiz kerak.     Bizga ma‘lumki, o‘zbek millati o‘zining 

urf-odati, insoniy fazilati, tarbiyasi bilan boshqa xalqlardan ajralib turadi. Oxirgi 

vaqtlarda yoshlar, nafaqat yoshlar balki ba‘zi katta yoshli kishilar o‘rtasida ham 

Yevropa madaniyatiga taqlid, ergashish avj olib borayotgani hech birimizga sir emas. 

Shuning uchun ma’naviy ma’rifiy ishlarni darslarda ana shu jihatlariga ham katta 

ahamiyat qaratilishimiz zarur. Albatta bu bilan o‘quvchilarning dunyoqarashini keskin 

bo‘g‘ilib qo‘yilishiga ham e‘tibor qaratishimiz darkor.      

 Tarbiya jarayoni zamon bilan hamnafas olib borilishi kerak, yoshlarga nima 

yaxshi-yu nima yomonligini to‘g‘ri tushuntirib borish kerak. Hozirgi ijtimoiy 

tarmoqlar rivojlanib borayotgan davrda, ayniqsa o‘quvchilarda kitobga bo‘lgan 

mexrni shakllantirib borishimiz zarur va shart. Hech kimga sir emas ijtimoiy 

tarmoqqa nisbatan kitobga oshno insonlar psixologiyasi, dunyoqarashi ancha yuqori 

bo‘ladi. To‘g‘ri olib boriladigan ma’naviy ma’rifiy ishlarni darslarda va darslardan 

tashqari tizimli ravishda olib borilsa maqsadga muvofiq bo’ladi. Ma’naviy-ma’rifiy 

ishlarni darslari o‘sib borayotgan murg‘ak qalb egalarini to‘g‘ri yo‘lni tanlab 

olishlariga yordam beradi. Yana shuni unutmasligimiz kerakki, bunday darslarda 

faqat o‘qituvchi emas balki butun sinf faol bo‘lishi kerak. Ya‘ni o‘quvchilar ham o‘z 

fikr mulohazalarini bir birlari bilan o‘rtoqlashsalar maqsadga muvofiq bo‘ladi. 

Bunday darslarga ota-onalarni ham taklif qilib turish, ular bilan suhbatlar olib borilsa 

yana ham yaxshi va bolaning to‘g‘ri rivojlanishiga ijobiy ta‘sirini ko‘rsatmay 

qolmaydi.    Shuningdek, ma’naviy-ma’rifiy ishlarni darslarda va 

darsdan tashqari holatlarda mavhum narsalardan yiroqroq bo‘lishi real hayotga 

asoslanib, faktlar, ko‘rsatkichlarga tayangan holda tashkil etilishi bolaning fandan 

zerikishini va qiziqishi, diqqati susayishini oldini oladi natijada ko‘proq narsalarni 

tushunishiga, anglashiga yordam beradi. Ayniqsa, o‘quvchilarga nima yaxshi-yu nima 

yomonligi, oq bilan qorani farqini tushuntirish jarayonida matbuot, televideniyada 

ilgari surib borilayotgan xabar va yangiliklar, video roliklar orqali yetkazish ham 

ancha samara beradi1. Olib boriladigan ma’naviy-ma’rifiy ishlar o‘quvchi ruhiyatiga 

bilvosita ta‘sir o‘tkazishi bilan ham uni inson bo‘lib shakllanishiga yaqindan yordam 

beradi. Bola yetuk, inson bo‘lib shakllanishi uchun albatta unga beriladigan 

tarbiyaning ahamiyati juda muhim rol o‘ynaydi.  Buyuk mutafakkir olimlarimiz 

aytib o‘tganlaridek, insonga tarbiya butun umri davomida berib borilishi kerak. 

Shuning uchun bolaga ta‘lim va tarbiya bir vaqtda olib borilishi eng muhim omil 

sanaladi. Ayniqsa inson yetuk shaxs bo‘lib shakllanishi uchun eng avvalo ilmli 

bo‘lishi muhim. Hech birimizga sir emaski inson qanchalik ilm ma‘rifatli bo‘lsa uning 

tarbiyasi ham shunchalik yuqori bo‘ladi. Ana shunday insonlarni jamiyatga yetkazib 

berish uchun maktabgacha ta‘lim muassasalari, maktab qolaversa oliy ta‘lim 

dargohlarida ham berib boriladigan tarbiyaviy soat maahg‘ulotlarning saviyasiga 

alohida e‘tibor bilan qarashimiz eng dolzarb mavzu ekanligini unutmasligimiz shart. 

 Ma’naviy-ma’rifiy ishlarning mavzulari albatta bir birini davom ettiruvchi va 

albatta bir-biriga mos ravishda tuzilishi muhim ahamiyat kasb etadi. Shuning uchun 

                                                           
1 F. Qodirova, Sh. Toshpo'latova, M. A'zamova Maktabgacha pedagogika T. : Ilm-ziyo. 2019-yil 

ham o‘quv dargohlari rahbarlari doimo e‘tibor qaratishlari lozim.  Hammamizga 

ma‘lumki bola inson sifatida maktab dargohida ta‘lim tarbiya olish jarayonida 

shakllanib boradi. Yuqorida aytib o‘tilganidek, ta‘lim va tarbiya bu egizak 

hisoblanadi. Shuning uchun ham bular doimo birgalikda bola ruhiyatiga, ongiga 

singdirilib borilishi kerak. Bolalarga ilm-ma‘rifatli insonlar hech qachon o‘zlari, 

qolaversa jamiyat uchun zarar yetkazuvchi omillarga qo‘l urmasligini to‘g‘ri, ilmiy 

asoslarga tayanib tushuntirib borishimiz muhimdir. Ota-onalar, tarbiyachilar  oldida 

bolani nafaqat maktabga tayyorlash, balki katta hayotga tayyorlashdek muhim vazifa 

turadi. Ular bu ishlariga ma‘suliyat bilan javobgarlik hissini his qilgan holda 

qarashlari kerak. Zero “O‘zbekiston kelajagi-yoshlar qo‘lida”.  

